
CA GUENDA ZANDA GUNI BINNI MACA NEXHE' CHAAHUI' NE
GUIRUTI GABI LAACABE GASTI’ XTICA’ BINNI NI RUCAA DIAGA NE
RUUYA’ CA GUIIBA’ RUCHEECHE DIIDXA' LU Bl NE GUIIBA’
RUSIHUINNI BANDAA BIAANICA

Ca guenda zanda guni binni maca nexhe' chaahui’ ne guiruti gabi laacabe gasti’ xtica’
binni ni rucaa diaga ne ruuya’ ca guiiba’ rucheeche diidxa’ lu bi ne guiiba’ rusihuinni
bandaa biaanica

Dxa Ley Federal xti' Telecomunicaciones ne Radiodifusiéon lu dxa Articulo 256, gulaqui’
gundnga Ca guenda zanda guni binni maca nexhe' chaahui' ne guiruti gabi laacabe
gasti’, xtica’ binni rucaa diaga ne ruuya’ ca guiiba’ rucheeche diidxa’ lu bi ne guiiba’
rusinuinni bandaa biaani’; binibia’cani:

e Guicaacabe guird’ ca ni gaca' ni guzului’ ca guenda gunibia’'cabe ca
guendagadxé guenda rinixpianicabe, cani rini'ca xi chiaca’, guird’ ca binni
dagulisaaca, ca xquendabiaanica ne ca diidxa’ rini’'ca’ lu guidubi naca Zaguita;

e Guicaacabe diidxa' maca nexhe' chaahui' ni cu’' gadxé gadxé guendarini’
xpiaani’ ne diidxa' cuzeete binni ne gudii xfipa’ xti' guendanabaani guird’ biini ni
nuu cudii xtiidxa' lu nguécasi;

e Cabinninima napa tigui'chi' lund'ca’ guzuhuadxica' gutiidica’ ni chigaca' pacaa
guini’cabe runi tuuxa sica diidxa’ riete sica ricaa lu gui'chi’ rucheeche diidxa’ lu bi
pacaa ni cayete. Ziénecabe sica cutiidicabe ra rireeche’ diidxa' pacaa ni
guini’cabe runi tuuxa pacaa ni cayete guzuhuinni dxandini’, ra ti binni ni ma’ napa
ti gui'chi’ rugy ndaani' lu didxa' maca nexhe' gaca' ni maca caa guiete ti
guendaruuya chaahui' lu guendarinixpiaani' pacaa sica ni cuzeetebe lu xtiidxabe
lu xigaba ra ridi'di’ ma’' biaanabe guiaxhani runi fi binni ni caguixe ni
chiguzului'cabe, ne cadi gdnna binni. Lu ca Diidxa' maca nexhe' chaahui’ xi
gunicabe, ca binni ma napa ti gui'chi’ ra caa zanda gunini zului’ nd'ca’ ca diidxa’
ni ndcabe ga'ca'ti cuaquind ne cadi guiaabacabe lu ni napa xidé gaca’ ni nd
tindaa diidxadi’.

e Gunicabe nind lu ca xigaba xtica' diidxa’ maca nexhe' chahui' ne cuaquindcabe
laaca’ xi ma’ bidxaa laaca luni ne cu’cabe ca guendaritiidxi xtica’ binnilidxicabe

¢ Ganda gudii xtiidxacalbe ni rinixpiaanicabe runi ni biete runilaacabe, sica nd diidxa’
caa nexhe' ni nd ni zanda ga'ca’,ni maca guta' gaca’;

o Guzaanacabe bia’ ngueca nexhe' ne ca bia’ ridxiidi ne biaani bandaa ni rihuinni ni
maca nexhe’, laaca chu’ ca ra guieteni;

e Ra gudiicabe xiinacabe xti' guiiba’ ni rucheche diidxa’ lu bi zuzugua dxicabe guird’
guenda runi binni ti cue’ runi neza zd, pacaa nacional, pa ndca binni nguiiu pacaa
gunaa, runi xiza, runi pariaadxa la xiixa lu ladi pacaa lu xguendarinixpiaani’, sica
nabeza ndaani’ guidxi, sica nuu lu xguendanabaani’, runi bidé' rucaarua, runi ni
ruzeetecabe, runi pa rivla’dxi’ nguiiu pacaa gunaa, pa ma' bichagand' pa ca'ru’,
pacaa runi xiixaru' ni gunind sica naca binni guidxi layU ne runi gacala’dxi’ guxid
pacaa gusihuiini’ ca guenda zanda guni ca binni ni gacala’dxi’ ne guiruti gabi la
gasti’;

¢ Gusaanacane gaca’' ca nizanda guni binni ni gacala’dxi’ maca caa lu gui'chi’ sica
nd xaique guidxi, nirapa xcuiidi ni ma' napa xtipa’' ne nirapape’ guird’ ca xcuiidica,
chu' guendaguencasi xti' gunaa pacaa nguiiu ne cadi gunicabe binni ti cue’, ne

e Ne xcaadxica la ga'tacani lu ca xcaadxi’ ca didxa’ caa nexhe' ni nd ni zanda
ga’'ca’, niisi ngape’.

Laacaru’, sica nd Articulo 258 xti' dxa Ley Federal xti' Telecomunicaciones ne Radiodifusion,
ca guenda, xtica’ binni rucaa diaga ne ruuya’ ca guiiba’ rucheeche diidxa’ lu bi ne guiiba’
rUsihuinni bandaa biaani’ ni riadxa’ laaca’ xiixa ladica’ pacaa lu xguendarinixpiaanica
za'paca gueda ni zanda gunica niracala’dxica’ ne guiruti gabi laaca’ gasti':

e Ga'pacabe ne guird’ ca dxiina’ xi cani'cabe lu diidxa' dxu’, guibi'xini lu diidxastia
nelu diidxa’ ra rului'nacabe ti ganda guieneca binni ni huaxie' rucaadiagaca. Ca
dxiina’ rudiicabedi’ na'pa xidé chu'cani neca lu tobi lu ca diidxa’ maca nexhe’
chaahui’ ni lu ca diidxa’ riete ni ma’ rucaadiagacabe lu guidubi naca guidxiro’'di’;

e Guiniibi dxa guendarunibia’cabe bia’ ni zanda gunicabe, ca guendagunibia’cabe
laacabe runi xixa dxina' bi'nicabe ne guenda na'pacabe runi gunicabeni
naguenda, zacd sica caquiine’ guyachaahuicabe laaca’ ne gusaanacabe laaca’
gunicabe ni racala'dxicabe ne guiruti gabi laacabe gasti';

e Ga'pacabe ne ca ni caquiine’, ni gudi laacabe guendarivu ti ganda
gusihuinnicabe diidxa’ culaacabe, ni ndcabe ga'ca’ ne guendarindaqui diidxa’
cani cudxiild runi xtica' binni rucaa diaga ne ruuya’ ca guiiba’ rucheeche diidxa’ lu
bi ne guiiba’ rUsinuinni bandaa biaani’, ne niisi cadi ga’cani fi guendariua’ cadi
nexhechaahui’ pacaa cadi jneza lu binni ni napa gui’'chi’ ra caa zanda guni, ne

e Ganda chu’ lu diidxa' zinanda maca nexhe' chaahui’ runi ti xigaba dachi ra
rini'cabe, pacaa lu ca ra ricaa ca bixhiapa doo ni rucheche diidxa’ lu guidUbi
nacaguidxilayy xtica' binni na’'paca ti gui'chi’ ra caa zanda gunica ti guicaa binni
niriadxa’ la xiixa ladi pacaa ni rinixpiani’.

